 ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ՄԱՐՏԻ 20-Ի N 338-Լ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ 


	1. ՀՀ տարածքային կառավարման և ենթակառուցվածքների նախարարություն
	12․11.2025

	
	ԴԽ/27.3/38958-2025

	ՀՀ տարածքային կառավարման և ենթակառուցվածքների նախարարությունը, ուսումնասիրելով «Հայաստանի Հանրապետության կառավարության 2025 թվականի մարտի 20-ի N 338-Լ որոշման մեջ փոփոխություն կատարելու մասին» ՀՀ կառավարության որոշման նախագիծը (այսուհետ՝ Նախագիծ), հայտնում է, որ Նախագծի վերաբերյալ իր իրավասությունների շրջանակում առաջարկություններ չունի։

	Ընդունվել է։

	2.  ՀՀ պետական եկամուտների կոմիտե
	17․11.2025

	
	01/3-4/68627-2025

	Հայաստանի Հանրապետության պետական եկամուտների կոմիտեն քննարկել է «Հայաստանի Հանրապետության կառավարության 2025 թվականի մարտի 20-ի N 338-Լ որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագիծը (այսուհետ՝ Նախագիծ), որի վերաբերյալ հայտնում ենք հետևյալը.
Համաձայն Հայաստանի Հանրապետության կառավարության 2025 թվականի մարտի 20-ի N 338-Լ որոշման Հայաստանի Հանրապետության կառավարության որոշմամբ հաստատված՝ «Հայաստանի Հանրապետությունից արտահանման սահմանափակման ներքո գտնվող Հայաստանի Հանրապետության ծագման որոշ ապրանքների՝ Հայաստանի Հանրապետությունում իրացման աջակցության» ծրագրի (այսուհետ՝ Ծրագիր) 2-րդ կետի՝ սահմանված է տնտեսվարող սուբյեկտների շրջանակը և աջակցության ձևի նկարագրությունը։ 
Հաշվի առնելով, որ Նախագծով նախատեսվող փոփոխությունը տարածվելու է Ծրագրի իմաստով ծագած հարաբերությունների վրա, սակայն Ծրագրի սուբյեկտ համարվելու սահմանափակումների վերաբերյալ փոփոխություններ առկա չեն, մասնավորապես՝ Ծրագրի 2-րդ կետի 1-ին ենթակետով Ծրագրի շահառու են հանդիսանում մինչև 2025 թվականի դեկտեմբերի 31-ը ապրանք արտադրող և սեփական արտադրանքը իրացնող իրավաբանական անձինք և անհատ ձեռնարկատերերը, կարծում ենք, որ Նախագծով նախատեսվող փոփոխությունը չի ծառայելու իր նպատակին։
Հաշվի առնելով վերոգրյալը, ինչպես նաև Նախագծի հիմնավորմամբ նշված՝ տնեսվարող սուբյեկտների բարձր հետաքրքրվածության փաստը, առաջարկվում է Ծրագրի 2-րդ և 3-րդ կետերում ևս կատարել համապատասխան փոփոխություններ։
	
Ընդունվել է։

	3.  ՀՀ ֆինանսների նախարարություն
	17․11.2025

	
	01/9-2/25584-2025

	Ձեր 03.11.2025թ. N 01/25048-2025 գրությամբ ներկայացված` «Հայաստանի Հանրապետության կառավարության 2025 թվականի մարտի 20-ի N 338-Լ որոշման մեջ փոփոխություն կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ, որով նախատեսվում է Հայաստանի Հանրապետությունից արտահանման սահմանափակման ներքո գտնվող Հայաստանի Հանրապետության ծագման որոշ ապրանքների՝ Հայաստանի Հանրապետությունում իրացման աջակցության ծրագրի (այսուհետ՝ Ծրագիր) գործողության ժամկետի երկարաձգում ևս 3 ամսով, հայտնում ենք հետևյալը.
1. Նախագծի հիմնավորմամբ նշվում է, որ առաջարկվող փոփոխությունը պայմանավորված է Ծրագրի արդյունավետությամբ և շահառու տնտեսավարող սուբյեկտների բարձր հետաքրքրվածությամբ: Միաժամանակ նշվում է, որ համաձայն Ծրագրի շրջանակում իրականացված մշտադիտարկումների, այն նպաստել է արտադրության ծավալների աճին և զբաղվածության պահպանմանը: Մինչդեռ ներկայացված չեն կոնկրետ թվային ցուցանիշներ արտադրության ծավալների աճի, և/կամ վերլուծական հստակ տեղեկատվություն՝ Ծրագրի արդյունքում զբաղվածության պահպանման ցուցանիշների դինամիկայի մասով: Բացի այդ, լրացուցիչ պարզաբանման կարիք ունի՝ Ծրագրի գծով նախատեսված 100.0 մլն դրամ ֆինանսական միջոցներից 10.11.2025թ. դրությամբ 23.3 մլն դրամ (23.3%) փաստացի կատարողականի պարագայում Նախագծի հիմնավորմամբ նշված Ծրագրի նկատմամբ տնտեսավարողների մեծ հետաքրքրվածության ու դրա արդյունավետության մասով պնդումները:
1. Նախագծի հիմնավորմամբ բացակայում է, Ծրագրի գործողության ժամկետը մինչև 2026թ. մարտի 31-ը երկարաձգելու պարագայում, 2026 թվականի պետական բյուջեի վրա ազդեցության գնահատականը՝ համապատասխան հաշվարկ-հիմնավորումներով: Ընդ որում՝ Ծրագրի գծով 2026թ. համար բյուջետային հայտ ներկայացված չէ և այն ներառված չէ բյուջեի նախագծում: 
	Հետևաբար, հաշվի առնելով, որ հիմնավորված չէ Ծրագրի տնտեսական արդյունավետությունը, բացակայում է 2026թ. բյուջետային տարվա ազդեցության գնահատականը, Ֆինանսների նախարարությունը դեմ է Նախագծով առաջարկվող փոփոխությանը:  
	
Ընդունվել է մասամբ։

Նախագծի հիմնավորումը լրամշակվել է՝ ներառելով ծրագրի կատարողականի վերաբերյալ փաստացի և տոկոսային ցուցանիշներ։ Մասնավորապես, նշվել է, որ հաստատված 100 մլն դրամ բյուջեից փաստացի տրամադրվել է 36.8 մլն դրամ (մոտ 37% կատարողական), ինչպես նաև ներկայացվել են արտադրական ծավալների աճի կանխատեսումները հոկտեմբեր–դեկտեմբեր ամիսների համար՝ վկայելով ծրագրի արդյունավետության և շահառուների ակտիվ մասնակցության մասին։

	4․ ՀՀ մրցակցության և սպառողների շահերի պաշտպանության հանձնաժողով
	24․11.2025

	
	/1359-2025

	«Հայաստանի Հանրապետության կառավարության 2025 թվականի մարտի 20-ի N 338-Լ որոշման մեջ փոփոխություն կատարելու մասին» Կառավարության որոշման նախագծի վերաբերյալ առաջարկություններ և դիտողություններ չկան։
	Ընդունվել է։

	5․ ՀՀ արդարադատության նախարարություն
	4․12.2025

	
	/27.0.01/55459-2025

	Ի պատասխան Ձեր՝ 2025թ. նոյեմբերի 28-ի N 01/25048-2025 գրության՝ հայտնում ենք, որ «Հայաստանի Հանրապետության կառավարության 2025 թվականի մարտի 20-ի N 338-Լ որոշման մեջ փոփոխություն կատարելու մասին» Կառավարության որոշման նախագծի վերաբերյալ առաջարկություններ և դիտողություններ չունենք։
	Ընդունվել է։



